
	క॥	
తమ కప్పుడు త్రిభువనరా । జ్యము సేకుఱి నంతకంటె సంతోషముతో

నమరతతి గొల్చి చనుదే । నమరేంద్రుఁడు వచ్చెఁ బేర్మి నమరావతికిన్.

	వ॥	
ఇట్లు వచ్చి పచ్చవిల్తు రావింపం బుచ్చినం దదాజ్ఞాప్రేరితుండై కుసుమాయుధుం

డాక్షణంబు కదలి.



	 389







	ఉ॥	
పూవులతేరు జక్కవలు పూన వసంతుఁడుఁ దాను నెక్కి కీ

రావళి గోకిలాళి మలయానిలముం దనుఁ గొల్చి పొల్చి రాఁ

గా వరమీనకేతనము గ్రాల నలివ్రజశంఖకాహళా

రావములుం జెలంగ నమరావతికిం జనుదెంచె నున్నతిన్.

	వ॥	
ఇట్లు శృంగారయోని శృంగారరసప్రవాహంబు మేరదప్పి కప్పున ట్లప్పురంబు

సొత్తెంచు నప్పు డతిసంభ్రమంబునఁ బుష్పాయుధుం గనుంగొని.

	ఆ॥	
పడఁతు లెల్లఁ గామపరవశులై రది దగు మనోజుఁ జూచి మగలు గరము

ప్రీతి దగిలి గంటబేటంబు గొని సురపురిజనంబు లెల్ల విరలిగొనిరి

	వ॥	
ఇ ట్లఖిలజనసమ్మోహనాకారుం డగునమ్మోహనాయుధుండు వజ్రాయుధు

నాస్థానరంగంబు దఱియం జొత్తెంచి.

	శా॥	
రంభాద్యప్సరసౌఘలాస్యరసపూరస్ఫారనేత్రామలో

జ్జృంభాంభోజసహస్రభోగఫలభాసిం దారకోన్మూలనా

రంభాయత్తసుచిత్తు నిర్దరధునీరాజీవమాలాధరున్

జంభారాతిఁ బురందరుం గని మనోజాతుండు ప్రీతాత్ముఁడై.

	గీ॥	
తన్నుఁ గని యనిమిషులైరొ మున్నయైరొ । నాఁగ ననిమిషదృష్టిని నాకిసమితి

దగిలి కనుకొని వారిచిత్తములఁ దనకు । నెఱగ నమరేశునకును రతీశుఁ డెఱగె.

	వ॥	
ఇట్లు సురరాజు వలరాజుసుందరాకారంబు గని ముదితహృదయుం డగుచు సము

చితాసనతాంబూలదానసన్మానాదులం బ్రహృష్టమనస్కుం జేసిన సురపతికి రతిపతి

నిజభుజాకలితపుష్పకోదండకాశలోన్నతి నెచ్చి మహూత్సాహంబున నిట్లనియె.

	మ॥	
అతినిష్ఠాపరుఁడై సురేంద్రవిభవవ్యాసక్తి నుగ్రాధిక

వ్రతముల్ చేకొని ధీరులై నడతు మన్వా రెవ్వరైనన్ శుభ

		 ఈ పేజీలో చివరి మార్పు 28 డిసెంబరు 2020న 09:35కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

